
O sapilamelo a lisin

O sapilamelo a lisin, o raro’itan han ko roma a ngangan, i pina’angan to lamelo a miparo i
kofaw, ira aca ko demak no lisin, o sapina’ang to hafay konini a lisin. Onini a lisin i, o sakacaaw
ka kari’ang no ’edo ato fao ko lamelo i kofaw. Saka o cikawasay ko citodongay tonini.

O roma sato, i ayaw no piparo to panay ato lamelo i kofaw i, papitapalen ko cikawasay to o
cacima ko cihafayay ato cima ko manikaway a tamdaw no paro no loma’, oya cihafayay a
tamdaw a cecay ko mamiparo i kofaw to panay ato lamelo ko mamipasadak to i kofaway.

Ano o awaay ko kapo a tamdaw ko midemakay i, o kakahenay a malowan ko pinaro no kofaw.

Saka cuwa ka nga’ay ko manikaway a tamdaw a misacomocomod i kofaw a mipacafay a miparo

ato midapo to pinaro no kofaw.

O maan ko tadakalimelaan no aniniay tona no rayray i likakawa a taneng misanga’ to kalomaan a

dafong no Yen-co-min? Pahapinangen patinako a somowal to no miso a harateng.

